
Be it knawen~ to all men~ beyng present And for+to Cume yat J Thomas Stanlawe of ye dale garthe
has
gyffyne grauntyd And wt yis my presente writyng indentyd has confermyd to my moder Alice
Stanlawe
A place cald ald hyton~ in ye perischyng of Botill in ye County of Cumbr@ wt all ye appurtenance to
ye

said place belongyng to haue & to hald ye said place wt all ye Appurtenance therto belangyng
to ye said Alice fore ye terme of hyre lyffe naturell And J ye said Thomas And myn~ heires all ye

forsad place wt all ye Appurtenance to ye said Alice my moder during hyr~ lyffe Agayne all folke
sall warante And defende fore terme of hyre lyffe And if it happyn~ ye said Alice to leue
ye said place And byde not still apon~ it yen~ scho grauntes yat hyre said son~ Thomas sall haue
it to ferme affore Any oder payng there-fore to hyre 3erly or to hyre assignes xx s~ of gude &
laufull money of Jngland be euyn~ porcions yat is to said at Martymes And Whissonday
Witnes here-off ser William Haton~ Dene of Coupland ser Ric~ Benson~ prest And fore ye more
suerty
ye said Thomas & his moder to yis present writyng has interchayngid yaire seals . Gyffyn~ ye x day
of ye moneth of Nouembr@ in ye 3ere of kyng Herry ye vijth ye xixth

